დანართი
ვაჟა-ფშაველას 150-ე წლისთავისადმი მიძღვნილი თემატური საკონფერენციო საგრანტო კონკურსის
 პროგრამა და პირობები
1. ზოგადი დებულებები
1. ვაჟა-ფშაველას დაბადებიდან 150-ე წლისთავისადმი მიძღვნილი თემატური საკონფერენციო საგრანტო კონკურსის (შემდგომში - კონკურსი) მიზანია, ხელი შე​უწყოს ვაჟა-ფშაველას შემოქმედების მეცნიერულ კვლევასა და პოპულარიზაციას საერთაშორისო ან ადგილობრივი სა​მეც​ნიერო კონფერენციის, კონგრესის, სიმპო​ზიუმის ან სემინარის (შემდგომში - კონფერენცია) დაფინანსების გზით.
     2. კონკურსის სრულ ადმინისტრირებას ახორციელებს სა​ჯარო სამართლის იურიდიული პირი - შოთა რუს​თაველის ეროვნული სამეც​ნიერო ფონდი (შემდგომში – ფონდი).

2. კონკურსის პირობები და მასში მონაწი​ლეობა

1.კონკურსის ფარგლებში დასაფინანსებელი კონფერენციის ჩატარება გათვალისწინებული უნდა იყოს 2011 წლის 1 სექტემბრიდან  5 დეკემბრის ჩათვლით. 
2. საგრანტო კონკურსში მონაწილეობა და გრანტის მიღება შეუძლიათ: 

ა) საქართველოში კანონმდებლობის საფუძველზე შექმნილ საჯარო სამარ​თლი​ს იურიდიული პირს,  კერძო სამართლის არასამეწარმეო (არაკომერციული) იურიდიულ პირს, რომლის წესდების/დებულების მიზანია სამეცნიერო კვლევების განხორციელება, მოქმედი კანონმდებლობის შესაბამისად ავტორიზებულ უმაღლეს საგანმანათლებლო დაწესებულებას, საჯარო სამართლის იურიდიულ პირს - საქართველოს სამოციქულო ავტოკეფალურ მართლმადიდებელ ეკლესიას, საგანმანათლებლო დაწესებულებებიდან კონკურსში იურიდიული პირის სტატუსით მონაწილეობის უფლება აქვს მხოლოდ  ავტორიზებულ უმაღლეს საგანმანათლებლო დაწესებულებას.
ბ) საქართველოს მოქალაქეს (მაგისტრი, დოქტორანტი, დოქტორის აკადემიური ხარისხის მქონე ან მათთან გათანაბ​რებული ხარისხის მქონე პირი, აკადემიური და სამეცნიერო თანამდებობის მქონე პირი).
3. პროექტის დასრულების შემდეგ გრანტის სახსრებით შეძენილი ქონება საკუთრებაში რჩება პროექტის წარმდგენ იურიდიულ პირს/პირებს  ან შესაბამისად, აგრეთვე ფიზიკურ პირს/პირთა ჯგუფს წინასწარ გაფორმებული ხელშეკრულების მიხედვით.
4. პროექტის იურიდიული პირის მიერ წარმოდგენის შემთხვევაში პროექტის ძირითადი პერსონალი შესაძლოა იყოს მაგისტრი, დოქტორანტი, დოქტორის აკადემიური ხარისხის მქონე ან მათთან გათანაბ​რებული ხარისხის მქონე პირი, აკადემიური და სამეცნიერო თანამდებობის მქონე პირი.
.
 4. დაფინანსება

1. ფონდიდან მოთხოვნილი საკონფერენციო გრანტის თანხა არ უნდა აღემატებოდეს 17 000 ლარს.

2. საკონფერენციო გრანტის ფარგლებში ფინანსდება:

ა) კონფერენციის ორგანიზა​ტორთა ან/და დამხმარე პერ​სონალის საზღაური;

ბ) კონფერენციის მონაწილეთა სასტუმროს ხარჯი; 

გ) კონფერენციის მონაწილეთა ტრანსპორტირების ხარჯი;

დ) კონფერენციის მონაწილეთა კვების ხარჯი;

ე) კონფერენციის მოსაწყობად საჭირო აპარატურის შეს​ყიდვის ან/და დაქირავების ხარჯი;

ვ) კონფერენციის ჩატარებისათვის საჭირო დარბაზის და​ქი​რავების ხარჯები;

ზ) კონფერენციის მასალების დაბეჭდვა;

თ) სხვა საქონელი და მომსახურება (საკანცელარიო და სხვ.).

3. გამარჯვებული პროექტის ძირითადი პერსონალის ან გამარჯვებული პროექტის წარმდგენი საქართველოს მოქალაქის შრომის ანაზღაურება არ უნდა აღემატებოდეს ფონდიდან მოთხოვნილი თანხის 5%-ს.
4. გრანტის მიმღებს ავანსის სახით გადაერიცხება დამტკიცებული ბიუჯეტის ნაწილი (გრანტის მოცულობას გამოკლებული გრანტის მიმღე​ბის/კონფერენციის ორგანიზატორთა ან/და დამხმარე პერსო​ნალის შრომის ანაზღაურების 2/3). საბოლოო ანგარიშ​სწო​რება მოხდება პირველადი დოკუმენტაციის თანხლებით ფი​ნან​სური და პროგრამული ანგარიშების ფონდში წარ​დგე​ნისა და ფონდის მიერ მათი დადებითად შეფასების შემ​დეგ. 
5. თანადაფინანსების სახით კონფერენციის ხარჯებზე შეიძლება მიმართულ იქნას:
ა) კონკურსში მონაწილე პირის საკუთარი სახსრები;

ბ) სხვა დონორის/სპონსორის მიერ გამოყოფილი დაფინანსება;
5. საკონკურსო განაცხადის წარდგენა

1.  კონკურსში მონაწილეობის მისაღებად აუცილებელი პირობაა კონკურსის მონაწილეთა ელექტრონული რეგისტრაცია.
2. კონკურსში მონაწილეობისათვის გრანტის მაძიებელმა უნდა წარმოადგინოს:

ა) იურიდიულმა პირებმა:

ა.ა) შევსებული განცხადების ფორმა (ხელმოწერილი და ბეჭდით დადასტურებული);

ა.ბ) საპროექტო წინადადება  (ივსება ონლაინ რეჟიმში ფონდის ვებგვერდზე);
ა.გ) პროექტის ბიუჯეტი (ივსება ონლაინ რეჟიმში ფონდის ვებგვერდზე);

ა.დ) პროექტის განხორციელების გეგმა-გრაფიკი (ივსება ონლაინ რეჟიმში ფონდის ვებგვერდზე);

ა.ე) სამართლებრივი სტატუსის დამადასტურებელი დოკუმენტაცია (უნდა აიტვირთოს დასკანერებული სახით ფონდის ვებ-გვერდზე); 
ა.ვ) პროექტის რეზიუმე ინგლისურ ენაზე (ივსება ონლაინ რეჟიმში ფონდის ვებგვერდზე);

ბ) ფიზიკურმა პირებმა:

ბ.ა) შევსებული განცხადების ფორმა (ხელმოწერილი);

ბ.ბ) საპროექტო წინადადება (ივსება ონლაინ რეჟიმში ფონდის ვებგვერდზე);
ბ.გ) პროექტის ბიუჯეტი (ივსება ონლაინ რეჟიმში ფონდის ვებგვერდზე);

ბ.დ) პროექტის განხორციელების გეგმა-გრაფიკი (ივსება ონლაინ რეჟიმში ფონდის ვებგვერდზე);

ბ.ე) პროფესიული ავტობიოგრაფია (CV) (ივსება ონლაინ რეჟიმში ფონდის ვებგვერდზე);

ბ.ვ) პროექტის რეზიუმე ინგლისურ ენაზე (ივსება ონლაინ რეჟიმში ფონდის ვებგვერდზე);

ბ.ზ) გრანტის მაძიებლის პირადობის მოწმობის სრული ასლი (უნდა აიტვირთოს დასკანერებული სახით ფონდის ვებ-გვერდზე);

ბ.თ) გრანტის მაძიებლის მუშაობის ან/და განათლების/ სწავლის დამადასტურებელი დოკუმენტი (უნდა აიტვირთოს დასკანერებული სახით ფონდის ვებ-გვერდზე);

ბ.ი) კონფერენციის ორგანიზაციის ბაზაზე ჩატარების შემთხვევაში  თანხმობის დამადასტურებელი დო​კუ​მენტი იმ ორგანიზაციიდან, რომელშიც განხორციელდება პროექტი (ორგანიზა​ციის პასუხისმგებელი პირის ხელმოწერით) (უნდა აიტვირთოს დასკანერებული სახით ფონდის ვებ-გვერდზე);
ბ.კ) 2 სარეკომენდაციო წერილი (იმ მეცნიერებისგან, ვინც კარგად იცნობს კონკურსანტის სამეცნიერო-კვლევით და საორგანიზაციო საქმიანობას და კონფერენციის თემატიკას) (უნდა აიტვირთოს დასკანერებული სახით ფონდის ვებ-გვერდზე).
3. პროექტების ელექტრონული რეგისტრაცია შესაძლებელი იქნება 2011 წლის 20 ივლისიდან 12 აგვისტოს 24:00-მდე. ელექტრონულად დარეგისტრირებული პროექტებისათვის პროექტის წარმომდგენი იურიდიული ან ფიზიკური პირების განცხადება კონკურსში მონაწილეობის შესახებ ფონდში წარმოდგენილი უნდა იყოს არაუგვიანეს 16 აგვისტოს 18:00 საათისა. ვადის დარღვევით შემოსული საკონკურსო დოკუმენტაცია ფონდში აღარ მიიღება.
 6. საკონკურსო კომისია

1. საკონკურსო კომისია (შემდგომში - კომისია) იქ​მნე​ბა ფონდის გენერალური დირექტორის ინდივიდუალური ადმინის​ტრაციულ-სამართლებრივი აქტით და შედგება  9 წევრისაგან, რომელ​შიც 2 წევრი წარმოადგენს საქართველოს მეცნიერებათა ეროვ​ნულ აკადემიას, 3 – საქართველოს სამეცნიერო-კვლე​ვით ან/და მოქმედი კანონმდებლობის შესაბამისად ავტორიზებულ უმაღლეს საგანმანათლებლო დაწე​სებულებებს, ხოლო 4 – ფონდს. 

2. კომისიის თავმჯდომარე არის ფონდის გენერალური დირექ​ტორი ან მის მიერ კომისიის შემადგენლობიდან დანიშ​ნული პირი. 
3. კომისიის თავმჯდომარის მოადგილეს ირჩევს კომი​სია თავისი შემადგენლობიდან.

4. კომისიის სხდომებს იწვევს კომისიის თავმჯდო​მა​რე ან/და ფონდის გენერალური დირექტორი. 
5. კომისია უფლებამოსილია, თუ მას ესწრება 5 წევრი მაინც.

6. კომისიის სხდომებს უძღვება კომისიის თავმჯდომარე, ხოლო მისი არყოფნის შემთხვევაში – თავმჯდომარის მოად​გილე.

7. კომისია:

ა) ამტკიცებს იმ კონკურსანტთა სიას, რომელთა განაც​ხადები არ შეესაბამება ამ წესით დადგენილ მოთხოვ​ნებს და იღებს გადაწყვეტილებას მათი კონკურსიდან მოხსნის თაო​ბაზე;

ბ) განიხილავს კონკურსანტების განაცხადებს (საკონკურ​სო დოკუმენტაციას) და ახდენს მათ შეფასებასა და შერჩევას „საკონფერენციო გრანტების გაცემის წესის დამტკიცების შესახებ“ საქართველოს მთავრობის 2008 წლის 9 ივლისის № 149 დადგენილებით დამტკიცებული კრიტერიუმების შესაბამისად.

8. ფონდი უფლებამოსილია, საჭიროების შემ​თხვევაში, კომისიაში მონაწილეობის მიღების მიზნით მოიწ​ვიოს ექსპერტები სათათბირო ხმის უფლებით. 
 7. მონიტორინგი

1. გრანტის გამცემი ახორციელებს საგრანტო პროექტის შესრულების მონიტორინგს, რომელიც მოიცავს პროექტის განხორციელების ფინანსურ და პროგრამულ მონიტორინგს.
2. ფინანსური მონიტორინგი გულისხმობს საგრანტო ხელშეკრულების ფარგლებში ფონდის მიერ გადარიცხული თანხების ხარჯვის შესაბამისობის დადგენას ამავე ხელშეკრულებით გათვალისწინებულ  ხარჯთაღრიცხვასთან.
3.  ფინანსური მონიტორინგის დროს გრანტის გამცემი:

ა) ახორციელებს საგრანტო ხელშეკრულების ფინანსურ კონტროლს გრანტის გამცემის  მიერ დამტკიცებული ანგარიშის ფორმების შესაბამისად წარმოდგენილი დოკუმენტაციის განხილვის საფუძველზე, რაზეც ადგენს შესაბამის განხილვის აქტს.

ბ) ეყრდნობა გრანტის მიმღების მიერ წარმოდგენილ საგრანტო სახსრების ხარჯვის დამადასტურებელ დოკუმენტაციას, რომლებიც წარმოდგენილ უნდა იქნეს ასლებისა ან/და ელექტრონული (დასკანერებული) სახით;

გ) გრანტის მიმღების მიერ წარმოდგენილ ანგარიშზე ადგენს განხილვის აქტს, რომელშიც აისახება საანგარიშო პერიოდში ავანსის სახით გადარიცხული თანხის ხარჯვის შესაბამისობა საგრანტო ხელშეკრულებით გათვალისწინებულ  ხარჯთაღრიცხვასთან.
4.ფინანსური მონიტორინგისას:

ა) მიზნობრივ ხარჯად ჩაითვლება – საგრანტო ხელშეკრულების ხარჯთაღრიცხვის ძირითადი ხარჯვითი კატეგორიის ფარგლებში განხორციელებული ხარჯი, თუ იგი მიეკუთვნება ამ ხარჯვით კატეგორიას;

ბ) არამიზნობრივ ხარჯად ჩაითვლება – საგრანტო ხელშეკრულების ხარჯთაღრიცხვით გაუთვალისწინებელი ხარჯი. აღნიშნული ხარჯი ექვემდებარება მიზნობრივ საგრანტო ანგარიშზე დაბრუნებას;

გ) ნაშთად ჩაითვლება – საანგარიშო პერიოდში გაუხარჯავი რესურსი, რომელიც შესაძლოა გაიხარჯოს მომდევნო საანგარიშო პერიოდებში.
5. ფინანსური მონიტორინგისას წარმოდგენილ ანგარიშებში ისეთი ხარვეზის აღმოჩენისას, რომელიც არ არის დაკავშირებული არამიზნობრივ ხარჯთან, გრანტის გამცემი გრანტის მიმღებს განუსაზღვრავს ხარვეზის გამოსწორების ვადას. 

6. პროგრამული მონიტორინგი გულისხმობს ხელშეკრულებით გათვალისწინებული ამოცანების შესრულების დამადასტურებელი დოკუმენტაციის შემოწმებას. პროგრამული მონიტორინგის განხორციელებისას გრანტის გამცემი ეყრდნობა  გრანტის მიმღების მიერ წარმოდგენილ დოკუმენტებს.

7. გრანტის გამცემი არ არის უფლებამოსილი, თავად შეაფასოს დასრულებული საგრანტო პროექტის სამეცნიერო ღირებულება და არ არის პასუხისმგებელი საგრანტო პროექტის ფარგლებში განხორციელებული კვლევების შედეგზე.

